
د. عارف حیتۆ

شــعر وەکــو جوانتریــن هونــەرێ کەتــا بژارەیــا بــێ 
رکابــەر، هــەردەم جهــێ بگــر و ڤەکێشــێن بەردەوامــە. 
هــەر ل دەســتپێکا خوەجهــى یــا مرۆڤــى و دگــەل ئێکەمیــن 
هزرێــن ئەفســانەیى و لاهــوتى، شــعرێ جهــێ خــوە گرتییــە 
و  ئەفســانە  جــار  بــەر،  کرییــە  پیرۆزیــێ  کراســەکێ  و 
ــار ژى  ــرن و ج ــە بەڵاڤک ــێ هاتین ــێ پ ــتانێن قەهرەمانی داس
هێڤێنــێ تەرتیلێــن ئایینــى و نــزا یێــن کەســێن چاکبوویــە. ب 
درێژاهــى یــا دیرۆکــێ، لێکۆلینێــن بــەردەوام ل ســەر پێناســە 
و جــوانى یــا شــعرێ و ل ســەر هونــەرێ پایەبــەرزێ وێ، 
وەزیفەیــا وێ و کاریگــەرى یــا ل ســەر وەرگــرى هاتینــە کــرن 
ــرۆڤ ل  ــێ م ــاران دەم ــەک ج ــن. گەل ــتا د بەردەوام و هێش
جهەکــێ خــۆش و تەنــا دروینیــت، دێ بێژیــن ئەڤــە جهەکــێ 
شــاعرییە. هەکــو کەســەک ب پەیڤێــن جــوان داڕشــتى 
ــن.  ــعران دخۆش ــا ش ــن وى مین ــژن پەیڤێ ــت، دێ بێ دئاخڤی

ئانکــو شــعر هــەر تشــتەکێ پەیوەســتە ب جــوانى 
ژیاننامەیــا  ســەحکەینە  ئەگــەر  خۆشــییێ.  و 
ــووفەکى،  ــەنبیر و فەیلەس ــب و رەوش ــەر ئەدی ه
ــەوا  ــتپێکرى. کا چ ــا دەس ــعرێ ی ــن ب ش دێ بینی

دەســتەلاتدار و داگیرکــەر هەمــوو ســامان و مولکــەت و ژن 
ــە  ــەن و دئێخن ــەر دک ــوان دەستەس ــتێن ج ــى و تش و ئاڤاه
دخزمەتــا خــوەدا، هەروەســا ب درێژاهــى یــا دیرۆکــێ ئــەڤ 
ســەرەدەرییە دگــەل شــعرێ ژى هاتییــە کــرن. جــار پێگۆتنــا 
میــر و حاکــمان بوویــە و جــار دوژمنــێ وان بوویــە و جار ژى 
ئاڵاڤەکــێ هێرشــکرنێ و بەرەڤانیکرنــێ و هشــیارکرنێ بوویــە. 
ــە و جــار  ــک بووی ــن ســولتانان دویڤەلان جــار ل ســەر مێزێ
ــتیێ  ــوون و بەرهەڵس ــێ نەرازیب ــدا دەنگ ــاڤ مللەتی ژى د ن
ــدەک  ــعر ب هن ــرۆزدا ش ــا پی ــدە د قۆرئان ــە. هەرچەن بووی
پەیڤێــن خەیــالاوى و درەویــن هاتییــە وەســفکرن، لــێ ئەڤــە 

نەبوویــە رێگــر کــو پێغەمبــەرێ ئیســلامێ شــاعرێ 
ــێ  ــا ئیســلامێ پ ــەرۆکا پەیام ــت و ناڤ خــوە هەبی

ــەت.  بەڵافک
پشــتى شــعر ژ بورجێــن بلنــد هاتییــە خــوارێ 
ــن هەژارنشــیندا،  ــج و کولانێ ــاڤ زن ــە دن و کەفتیی
پشــتى شــعر بوویــە ئالایــێ شورەشــگەران و نانــێ 
ــژا  ــداران و دەلدەرێ ــا ئەڤین ــى ی ــییان و ئارام برس
خەمگینــان، ئێــدى خەلــک ژى ســەرەدەرییەکا 

چوارچوڤەیێــن  هنــدەک  و  دکــەت  دگــەل  کەتوارییانــە 
چێکــرى بــۆ داناینــە. شــاعرەکێ دەڤــەرێ دبێژیــت ئــەو 
ــێ برســییان  ــت و نان ــن هــەژاران نەبی شــعرا هەلگــرا خەمێ
ــەت ئەڤــە ژ  ــا باشــە؟! هەلب ــەکا گلێــى ی ــۆ تەن نەبیــت، ژب
ــۆ  ــەنبیران ب ــا رەوش ــەمتیێ بەرێخودان ــتەکێ ئێکس هەلوێس
شــعرێ یــا هــاتى یــان ژ چوارچوڤەکرنــا وەزیفەیــا وێ یــا هاتى. 
مــا کەنگــى شــعر دهێتــە چوارچوڤەکــرن؟ شــعر باڵندەیەکــێ 
پەرڤەکرییــە و ل ئاســمانێ ئازادیــێ، ب سەربەســتى دفڕیــت. 

    
شعر و شیعار 

هەروەکــو مــە ل دەســتپێکا ڤــێ گۆتــارێ دایــە خویاکــرن 
رێبــازان  هەمــوو  سیاســەتمەدارێن  و  شورەشــگێر  کــو 

هەولداینــە کــو شــعرێ بــکار بینــن ژبــۆ گەهاندنــا 
پەیامێــن خــوە یــان ژبــۆ بەڵاڤکرنــا تێگەهێــن خوە 
ــەکا  ــن ســیاسى. دەمــێ شــعر خــوە ب ناڤەرۆک یێ
وەزیفەیــەکا  و  دکــەت  چوارچوڤــە  دیارکریڤــە 
دەستنیشــانکرى بــۆ دهێتــە دیارکــرن، هینگــى 
وەکــو هــەر گۆتــارەکا دى یــا ســیاسى لــێ دهێــت، 
لــێ ب هنــدەک پەیــڤ و هەڤۆکێــن مینــا شــعرێ 

ــەز  ــت ژى. ئ ــوان بی ــۆش و ج ــا خ ــت ی ــو دبی ک
دکارم ناڤــێ شــیعار )نــە شــعر( ل ســەر ڤــان جۆرە 
ڤەهینــۆکان دانــم. ژبەرکــو بیاڤــێ ناڤــەرۆک و 
روخســارا شــعرێ گەلــەک بەرفرەهــترە ژ قالبەکــێ 

ــتەکرى.  ــرى و ئاراس چێک
مشــە جــاران، دێ بینیــن کــو کەســەکى بەهرەیــەکا 
عەفــەوى یــا هــەى و دشــێت وێنــە یێــن جــوان و رێکخســتى 
ــت.  ــێ شــعرێدا دادنی ــاڤ میناکەک ــان چێکــەت و دن ژ پەیڤ
ــن جــوان  ــن خــوە یێ ــت ب پەیڤێ ــەڤ کەســێ هــە دکاری ئ
و رائێــک، ســەرنجا خەلکــى ب نــک خۆڤــە راکێشــیت و 
ــەل شــیعارێن  ــک ژى ب خوینگەرمــى ســەرەدەریێ دگ خەل
وى دکــەن. ئەگــەر کەســەک یــان لایەنەکــێ خەمخــۆرێ 
بکەتــە  کەســەکێ هۆســا  ل  و خــوە  هونــەرى هەبیــت 
و  هزریــدا  وەرارا  پرۆســەیەکا  دنــاڤ  بێخنــە  و  خــودان 
ســەربۆرەکا کەســۆکى یــا ئەپســتمى بــۆ ئاڤاکــەن، 
نــەدوورە ببیتــە شــاعرەکێ باش و زیــرەک، دیرۆکا 
ــتان.  ــۆرە شعردوس ــان ج ــتە ژ ڤ ــان مش ئەدەبیات
لــێ دەســتەلاتێن ســیاسى و رێبازێــن ئیدیولــۆژى 
ــێ  ــەل ڤ ــیاسى دگ ــوارى و س ــەرەدەرییەکا کەت س
ئێخــن  ناڤودەنــگ  دێ ب  و  دکــەن  رەفتــارێ 
و ئــەو ب خــوە ژى دێ کەڤنــە د یوتوبیایــەکا 
کوژەکــدا، دئەنجامــدا نەشــێن ببنــە ئــەو شــاعرە 
ــوو جــھ و  ــژ و بەرهەمــێ هەم ــە ڤەرێ ــو شــعرێن وان ببن ک
ســەردەمێن مرۆڤایەتیــێ و بەختــەوەرى یــا مرۆڤــان. ئەوێــن 
ــە بــۆ دهێنــە لێــدان، لــێ  شــیعاران دنڤیســن گەلــەک چەپل
ــە  ــە ل دژى وى ژى بهێن ــو چەپل ــە ک ــێ بەرئاتاڤ ــەردەم ی ه
ــت  ــیعارى. دبی ــوازیکرنا ل ش ــێوازێ پێش ــە ش ــدان، ئەڤەی لێ
گەلــەک چەپلــە بــۆ شــعرێ نەهێتــە لێــدان، لــێ شــعر دچیتــە 
دنــاڤ نــاخ و وژدانــا مرۆڤانــدا هزرکــرن و ب ســەرهەلبوون 

ــددەن.  ــۆ لێ ــان ب ــى چەپلەی ب بێدەنگ
رەخنەگــران بابەتــێ شــعرا پێگیــر و یــا نەپێگیــر ژى 
ــا  ــەوە ی ــر ئ ــو شــعرا پێگی ــێ ک ــادێ، ب وێ مەرەم ــە ق ئینای
خــوە ل دۆزا مللــەتى و هــەژاران دکەتــە خــودان، ئــوو ئــەوا 
ــا  ــێ ئەگــەر شــعر ی ــن. ل ــەوە کــو چ خــودان نەب ــر ئ نەپێگی
ــێ  ــان مرۆڤایەتی ــێ ی ــر بیــت ب دۆزا ئەڤینی پێگی
یــان مافێــن ئافرەتــێ و چ ناڤەرۆکێــن ســیاسى 
یــان بەرگریــێ )یــان ژى ئــەوا هنــدەک رەخنەگــر 
دبێژنــێ دۆزا مللــەتى( دناڤــدا نەبــن، مــا نــە ئەڤــە 
ژى جۆرەکــێ پێگیریێیــە؟ ل ڤێــرە ئــەم دێ نەچــار 
ــێ  ــێ و رەهایی ــێ رێژەیی ــوە ل بابەت ــو خ ــن ک بی
ــا  ــرى ی ــرى و نەپێگی ــو پێگی ــن ک ــن و ببێژی بدەی

هەکو کەسەک 
ب پەیڤێن 

جوان داڕشتى 
دئاخڤیت، دێ 

بێژن پەیڤێن 
وى مینا شعران 

دخۆشن

رەخنەگران بابەتێ 
شعرا پێگیر و 
یا نەپێگیر ژى 

ئینایە قادێ، ب 
وێ مەرەمێ کو 

شعرا پێگیر ئەوە 
یا خوە ل دۆزا 

مللەتى و هەژاران 
دکەتە خودان

 شعر باڵندەیەکێ 
پەرڤەکرییە و ل 

ئاسمانێ ئازادیێ، 
ب سەربەستى 

دفڕیت

ن
ۆلی

ەک
ڤ



30

ژمـــــــاره )2(

زڤـــســـتـــانـــا

2 0 2 3

شــعرێ، بابەتەکــێ رێژەییــە و ئــەو شــعرا ل دەف لایەنەکــى 
ــت.  ــر بی ــە نەپێگی ــەدوورە ژ گوشــەیەکا دیڤ ــت، ن ــر بی پێگی
ــیعارێن  ــێ دێ ش ــێ هەڤکێش ــا ژڤ ــۆ دەربازبوون ــا ژب ئەڤج
ــدا  ــو دبنەرەت ــە نیاســین ک ــر دەن ــە شــعر( ب شــعرا پێگی )ن
نەیــا پێگیــرە، بەلکــو دەهۆلقوتانەکــە ژبــۆ ســەردەمەکێ 
ژبیــر  فــەرە  لــێ  دیارکــرى.  ئیدیولۆژییــەکا  و  دیارکــرى 
نەکەیــن کــو هنــدەک شــیعار ژى دخۆشــن و دگــەل لەحزەیــا 
ــار  مرۆڤــى دگونجــن، شــاعر و نەشــاعر ب هەڤــرا پــێ داخب
ــا  ــى ی ــعرێ پێدڤ ــیعارە ش ــان ش ــعرێ ی ــۆرێ ش ــن. /ى ج دب
ب تێرمەکــێ دى هــەى، چونکــو ب هەمــان ئەلەمێنتێــن 
شــعرێ شــیعارەک پــێ دهێتــە نڤیســین و ل گــورەى فلیڤــانى 
یــا نڤیســەرى وێنەیێــن شــعرى ژى ب خۆڤــە دگریــت، ئــەم 
دکاریــن بێژینــە ڤــان جــۆرە نڤیســینان بەردەهمەنــا شــعرێ.

 
شعر و بەردەهمەنا وێ 

ئەگــەر جوداهــى دناڤبــەرا نڤیســینا وێژەیــى و نڤیســینا 
پێشکێشــکرنا  شــێوازێن  هنــدەک  زانســتیدا، 
ــژدار و خۆشــیا  ــن ڤەرێ ئاشــۆپا بەرفــرەھ و پەیڤێ
هونــەرى بیــت. جوداهــى دناڤبــەرا شــعرێ و 
ــەرى و  ــان شــێوازێن هون ــدا، هەم ــا وێ بەرهەمەن
خــۆشى یــا شــعرێ و ڤەرێــژا پەیڤێــن پەقانــدى ب 

ــت.  ــە دگری خۆڤ
د کەڤنــدا و دنــاڤ کتێبێــن وێژەیــى یێــن 
ئــەو  شــعر  کــو  خواندییــە  مــە  مەنهەجیــدا، 
ســەلیقەنە.  و  ســەروا  و  کێــش  ب  ئاخفتنێــن 

ــەروا  ــش و س ــینەکا ب کێ ــەر نڤیس ــدێ ژى، ه ــێ چەن ب ڤ
و ســەلیقە بهێتــە رێکخســتن و مەزیقەیــەکا لێکئینایــى و 
رائێــک هەبیــت، دێ بێژنــێ شــعر. ئــەڤ مەزیقــە و کێــش و 
ســەروایا وەکهــەڤ ل داوى یــا هەڤــۆکان وە ل خەلکــى کــو 
ب ســاناهى وەرگــرن و ژبــەر بکــەن و ڤەگێرنەڤــە. لــێ وەرارا 
سروشــتى یــا وێــژە و پــڕانى یــا هونــەران، هەروەســا گوهۆرینا 
وەزیفەیــا وێــژەى ب گشــتى و شــعرێ ب تایبــەتى خویــا 
کرییــە کــو لێکئینانــا پەیڤــان و مەزیقەیــا هەڤــۆکان ب تنــێ 
ــن  ــدەک ئەلەمێنتێ ــۆ پێناســەکرنا شــعرێ. هن ــە ژب ــەس نین ب
دى یێــن مینــا ئاشــۆپێ، وێنەیێــن شــعرى، یاریکرنــا ب زمــانى، 
ڤەرێــژ و بەرادێــن پەیڤــان، ئازراندنــا بابەتێــن نەبەحســکرى 
ــەھ و  ــى د ئاگ ــن پەنگیای ــت و هەلچوونێ ــا هەس و دەربرین
نەئاگەهــا نڤیســەریدا، مــل ب ملــێ کێشــێ و ســەروایێ 
کار دکــەن ژبــۆ چێکرنــا شــعرەکا خــۆش و جــوان و مفــادار. 
ئەلەمێنتــان دگــەل ســەربۆرا  ڤــان  تێکهەلبوونــا کۆمــا  ژ 
هونــەرى یــا شــاعرى ب خــوە، دەقــەک دهێتــە ئافرانــدن و 

خــۆشى و مفایەکــى ددەتــە وەرگــرى کــو د چ نڤیســینێن دى 
ــە. ــدا نین ــە وێژەیی ــن ن یێ

گەلــەک ڤەهینــۆک و لێکئینــۆک هەنــە، ناڤەرۆکــەکا 
ــە  ــادار ب خۆڤ ــا مف ــزرى ی ــان ه ــەفى ی ــان فەلس ــتى ی زانس
ئازراندنــا  و  پێزانیــن  پێشکێشــکرنا  پــێ  مــەرەم  دگــرن، 
هنــدەک بابەتێــن جڤاکــى و سیاســینە کو خەلک ب ســاناهى 
ســەرەدەریێ دگــەل بکــەت و ژبیــر نەکــەت ژبــۆ ڤەگێرانــێ 
بــۆ خەلکەکــێ دى. مشــە جــاران ژى گۆتنێــن مەزنــان و 
شــیرەتێن بابکالــکان ب ڤــى شــێوازێ لێکئینایــى دهێنــە 
گۆتــن کــو هــەر بمینــن و ژ رڤێشــتەکى بــۆ ئێکــێ دى بهێنــە 
ــوە  ــن خ ــە یێ ــن فەق ــن کەڤ ــەلا یێ ــێ م ــتن. دەم ڤەگوهاس
ــە  ــن عیلل ــێ )حەرفێ ــرن، دا بێژن ــێ دک ــێ عەرەبی ــرى زمان فێ
ســێنە: ئەلیــف و واو یێنــە(، ئەڤجــا ئــەڤ شــێوازێ لێکئینایــى 
دمینتــە ل بیــرا شــاگردان و ژبیــر ناکــەن. هەمــوو هەولدانێــن 
هنــدەک  د  وێژەیــى  رەخنەگرێــن  کــو  جــۆرى  ڤــى  ژ 
ــان شــعرا پەروەردەیــى  ســەردەماندا ناڤــێ شــعرا زانســتى ی
پێزانینێــن  پێشکێشــکرنا  ژبــى  ســەر،  دانایــە 
زانســتى و دیرۆکــى یــان شــیرەتێن پەروەردەیــى، 
چ خــۆشى یــا هونــەرى دگەلــدا نینــە. لــەوا گەلەک 
رەخنەگرێــن نووخــواز ڤــى جــۆرێ ڤەهینــۆکان نــا 
ئێخنــە دنــاڤ خانــا شــعرا ئافرەندەییــدا. دناڤبــەرا 
ــو  ــە ک ــێوازەکێ دى هەی ــعرێدا، ش ــعرێ و نەش ش
ــییەکێ ژى  ــان خۆش ــیرەت و پێزانین ــارى ش زێدەب
ددەتــە وەرگــرى، مینــا ســالوخەتدانا سروشــتى 
و دانەنیاســینا دەڤــەران و بەحســکرنا هنــدەک 
ــێ  ــیێ و دەمبۆرین ــۆ خۆش ــر ژب ــو وەرگ ــۆپى ک ــن ئاش بابەتێ
ــتر  دخوینیــت. ئــەڤ جــۆرە ڤەهینۆکــە ب شــێوەیەکێ جوان
پەروەردەیــى  و  زانســتى  نڤیســینێن  ژ  سەرنجراکێشــتر  و 
و جڤاکــى دهێنــە ڤەهانــدن، وەرگــر ب شــێوەیەکێ کارا 
ســەرەدەریێ دگــەل دکــەت و خۆشــییەکێ ژێ وەردگریــت. 
ژ لایــێ رەخنەییڤــە وەکــو دەقەکــێ وێژەیــى ئاکامــێ دکەتــە 
ســەر دەروون و وژدانــا وەرگــرى. ئــەو ب خــوە نــە نێزیکــى 
بەرهەمەکــێ ئافرەندەییــە، لــێ بەرزتــرە ژ نڤیســینەکا دى یــا 
ــعرێ  ــن ش ــەکا ئەلەمێنتێ ــى و کۆم ــان پەروەردەی ــتى ی زانس
ژى ب خۆڤــە دگریــت. ئــەم دکاریــن ناڤــێ بەردەهمەنــا 

ــن. ــەر دابنێی ــعرێ ل س ش
ئــەڤ شــێوازێ ڤەهینۆکێــن بەردەهمەنــا شــعرێ، ل 
ــە و خەلــک ب شــێوەیەکێ کاریگــەر  ــان هەن هەمــوو وەلات
ــار دبیــت، چونکــو  ــێ داخب ســەرەدەریێ دگــەل دکــەت و پ
پــڕانى یــا خەلکــى حــەز ژ کار و کریارێــن ب ســاناهى دکــەن 
و ڤــى جــۆرێ شــعرێ چ ئالــۆزى و دویفچــوون و تێهزرینێــن 

دناڤبەرا شعرێ 
و نەشعرێدا، 

شێوازەکێ 
دى هەیە کو 

زێدەبارى شیرەت 
و پێزانینان 

خۆشییەکێ ژى 
ددەتە وەرگرى

ن
ۆلی

ەک
ڤ

کــوور پــێ نەڤێــن. ئەگــەر وەزیفەیــا شــعرێ 
ــێ  ــت و ئاویزەک ــى بی ــتێن خەلک ــا هەس گەرمکرن
ــان  ــا هەســت و هەلچوون هشــیارکرنێ و کەلاندن
ــعرێ،  ــا ش ــن بەردەهمەن ــەڤ ڤەهینۆکێ ــت، ئ بی
دنــاڤ  بــن  شــعر  کاراتریــن  و  باشــترین  دێ 

ــدا. ــا جڤاکی ــوارى ی کەت

وەزیفەیا شعرێ
ــەدۆ(،  ــەر و ب ــن کوچ ــازە ئەوێ ــدا )نەم ــاڤ عەرەبان دن
دەمــێ شــاعرەک پەیــدا دبوو، ئاهەنــگ بۆ دگێــران و خەلکێ 
عەشــیرەتێن دى دهاتنــە پیرۆزباهى یا عەشــیرەتا شــاعرى. ل 
دەف هەمــوو تەخێــن جڤاکــى و ئابــۆرى و دەســتەلاتدارێن 
عەشــیرەتێ، شــاعرى گرنگــى پایەدارییــەکا تایبــەت هەبــوو، 
ل  دکــرن.  خــوە  شــاعرێن  ب  شــەهنازى  عەشــیرەتان 
ســەردەمێ بــەرێ، ســەرۆکێ عەشــیرەتێ یــان دەســتەلاتدارێ 
چەنــد عەشــیرەتان، ئەگــەر ئــەو ب خــوە شــاعر نەبــا، پــڕانى 
ــە  ــرن. ئەڤ ــەر دک ــعرێن وان ژب ــین و ش ــاعران دنیاس ــا ش ی

هەمــى ژبــەر هنــدێ بــوو کــو کاریگــەرى یــا شــعرێ 
ــتر  ــەتێ پ ــێرى و سیاس ــا شەمش ــەرى ی ژ کاریگ

ــێ  ــتر ژ لۆژیک ــیا پ ــوو. شــعر دش ــر ب و دژوارت
ــێ ل  ــە، کارتێکرن ــزێ و شــیرەتێن رۆژان و هێ
مللــەتى بکــەت. ل وى ســەردەمى، وەزیفەیــا 
ــێ  ــا دلینی ــرن و ئازراندن ــعرێ خوینگەرمک ش

هەروەســا  بــوو.  دەروونى  هەلچوونێــن  و 
رۆڵەکــێ گرنــگ هەبــوو د چەســپاندنا ژێیــاتى 

وە  شــعرێ  هەبــوو.  دەمارگیــردا  یــا  لایەنگیــرى  و 
ل خەلکــێ عەشــیرەتێ دکــر کــو شــەهنازیێ ب خــوە و 
ــن  ــن بێژی ــەم دکاری ــەت. ئ ــوە بک ــن خ ــێ بابکالکێ رابردووی
ــەرێ  ــێ کاریگ ــدا، دەزگەهەک ــەردەمێن بۆری ــعر د س ــو ش ک
راگەهاندنــێ و شــیرەت و پەروەردەکرنــێ و پایەداریــێ و 

ــوو.  خۆشــیێ ب
لــێ شــعر هونەرەکــێ جوانــە و پشــکەکە ژ کەســایەتى و 
ژیانــا رۆژانەیــا مرۆڤــى، ئەڤجــا کا چــەوا ژیــان د گوهورینەکا 
بەردەوامدایــە، هەروەســا شــعر و شــاعر د گوهورینــەکا 
بەردەوامدانــە. ب درێژاهــى یــا ڤــان ســاڵێن بــۆرى و ژ 
ــێ و  ــن راگەهاندن ــاڤ د بزاڤێ ــکەفتنێن بەرچ ــەرێ پێش ئەگ
پێگەهاندنێــدا، شــاعر هاتنــە گوهوریــن، شــێواز و ناڤــەرۆکا 
شــعرێ هاتنــە گوهوریــن و وەزیفەیــا شــعرێ ژى ســەمت و 
ئاراســتەیەکا جــودا ب خۆڤەگــرت. ئێــدى نەمــا شــعر کۆمەکا 
ــا  ــێ ئازراندن ــان تن ــت، ی ــن ئەپســتمى بی شــیرەت و پێزانینێ
هەســت و هەلچوونێــن خەلکــى بیــت ژبــۆ چەپلەلێدانــێ و 

خوینگەرمکرنــێ. شــعرا خــۆش نەمــا ئــەو شــعرە 
بیــت یــا خەلــک ژبــەر دکــەت یــان خەلاتــان 
ــەل  ــێ دگ ــەرەدەرییەکا دلینی ــان ژى س ــێ ی ددەت
دکــەت. شــعر د ســەردەمێ نۆکــەدا، کۆمــەکا 
هەســتێن ئازرانــدى و فیرهایــى یێــن گەرمــن، 
دقالبــێ ســەربۆرەکا ئەپســتمى یــا گونجاییــدا 
دهێتــە کەلانــدن و بشــافتن. یاریکرنــە ب پەیڤــان 
و ڤەرێــژا وان، تەرویزکرنــا هزرێیــە و ئارامکرنــا دلینیــێ 
ــا  ــە، چێکرن ــعر چێکرن ــە.. ش ــەنگکرنا رەفتارێی ــە و هەڤس ی
ئافراندنێیــە. ئەڤجــا تشــتەکێ ب ڤــان ســاخلەتان، دێ چ 
وەزیفــە هەبیــت؟! یــان فــەرە وەزیفەیــا وى چ بیــت؟! 
ئەگــەر بێژیــن مفایــە و مفایەکــێ ئەپســتمیێ پێزانینــان 
ددەتــە وەرگــرى، بەرســڤ یــا کامــلان نابیــت، چونکــو 
ــعرێ  ــێ ش ــەى ئاڤاهی ــن ژ دەرڤ ــن دى یێ ــەک بەرهەمێ گەل
مفــادارن! کتێبــا بیرکاریــێ ژى مفادارە....هتــد. ئەگــەر بێژیــن 
ــن  ــەر بێژی ــوڕادان ژى د خۆشــن! ئەگ خۆشــییە، ســەوکێن ق
جوانییــە، دیکۆرێــن نــوو یێــن ئاڤاهییــان ژى د جوانــن! لــەوا 
ئــەم نەشــێین چ وەزیفــە یێــن دەستنیشــانکرى یێــن 
ب تنــێ بــۆ شــعرێ بدانیــن. لــێ ئــەم دکاریــن 
بێژیــن کــو شــعر مفــاى و جوانیــێ و خۆشــیێ 
ــێ  ــەت. ل ــرى دک ــرا پێشــکێى وەرگ ب هەڤ
ئــەڤ هەرســێیە ب هەڤــرا ژى، دبیــت د 
هنــدەک تشــت و بۆیەرێــن دیــدا ژى هەبــن. 
ــیێ، ب  ــوانى و خۆش ــا و ج ــێتکێ مف ــەڤ س ئ
مرۆڤیڤــە  رەفتــارا  و  دلینــى  و  هــزر  ســێتکێ 
ــێ  ــى پ ــا مرۆڤ ــایەتى ی ــێ کەس ــدە و پێکهاتەی هەڤبەن
ــا  ــت، پ ــەر وە بی ــە ئەگ ــت، باش ــەنگ دبی ــلان و هەڤس کام
ــوەدى  ــە خ ــەن، ن ــعرێ نەک ــەز ژ ش ــاعر و ح ــە ش ــن ن ئەوێ
ــەکا  کەســایەتییەک کامــلان و هەڤســەنگن؟! هــەر وەزیفەی
ــێ  ــێ ب شــێوەیەکێ دى ی ــن، تەکنەلۆژیای ــۆ شــعرێ بدانی ب
ــەز دکارم  ــەوا ئ ــەرکرى. ل ــا چارەس ــانتر ی ــر و هێس کاریگەرت
بێــژم کــو وەزیفەیــا شــعرێ وەکــو پێناســەیا وێ یــا مــژدار و 

ــەس. ــعرە و ب ــعر... ش ــە. ش ــت نهێنیی مش

شعر و خۆشى 
رۆڵەکــێ  وێژەیــى  چێــژا  و  خۆشــیێ  کــو  بێگومانــە 
ــە دبەربەڵاڤبــوون و ســەرەدەریکرنا  گرنــگ و کاریگــەر هەی
ــدا، هەروەســا پالدەرەکــێ گرنگــە  دگــەل بەرهەمێــن وێژەیی
ــێ چ  ــەر بەرهەمەک ــینێ. ه ــەیا نڤیس ــا پرۆس ــۆ دۆماندن ژب
ــت ژى،  ــادار بی ــێ مف ــد ی ــرى، چەن ــە وەرگ ــیێ نەدەت خۆش
ــابکرن.  ــە حس ــى ناهێت ــا وێژەی ــت ی ــینەکا پوخ ــو نڤیس وەک

دناڤبەرا شعرێ 
و نەشعرێدا، 

شێوازەکێ 
دى هەیە کو 

زێدەبارى شیرەت 
و پێزانینان 

خۆشییەکێ ژى 
ددەتە وەرگرى

ن
ۆلی

ەک
ڤ

ــان هــەر  ــا شــعرێ )ی ــدا، خواندن ــا جاران ــڕانى ی دپ
بەرهەمەکــێ دى یــێ وێژەیــى و ئافرەندەیــى( ژبۆ 
ــە  ــدن، ن ــە خوان ــیێ دهێت ــژ و خۆش ــا چێ وەرگرتن
ژبــۆ وەرگرتنــا مفایەکــێ زانســتى یــان فەلســەفى. 
ئــەو مفایێــن زانســتى و فەلســەفى و دیرۆکــى یێــن 
ــى  ــا بەرهەم ــتى خواندن ــیێ، پش ــارى خۆش زێدەب
پەیــدا دبــن. ئانکــو شــعر خۆشــییە و پــاشى ژ 

ئەنجامــێ وێ خۆشــیێ مفایێــن ئەپســتمى وەکــو ڤەرێــژەکا 
ــن.  ــێ ژێ دەردکەڤ ــن و هزرکرن تێهزری

ــرەس  ــێ تێک ــاى، بابەتەک ــۆشى و مف ــا خ ــەڤ هەڤکێش ئ
ناهێتــە  ســاناهى  ب  دینامیکییــە،  و  پێکڤەگرێدایــى  و 
شرۆڤەکــرن. دەمــێ ئــەم بەحــى خۆشــیێ و مفــاى دکەیــن، 
فــەرە دەستنیشــان بکەیــن کا مــەرەم پــێ چ جــۆرە خۆشــییە 
و چ جــۆرە مفایــە. بەرێخودانــا یاریــەکا تەپــا پێــى یــان 
ئەنجامدانــا هــەر یاریــەکا ئەلیکــترۆنى کــو مژوولکــرن و 
دەمبۆرینــەکا عەفەوییــە، نــە دڤالانــە ژ خۆشــیێ و نــەدوورە 
ــەڤ  ــا ئ ــەرێ م ــت ژى. ئ ــەر بی ــەزن و کاریگ ــییەکا م خۆش
خۆشــییە هەمــان ئــەو خۆشــییە ئــەوا ژ شــعرێ دهێتــە 
ــەرێ ژى  ــاس ب ئ ــاس و دەروونن ــەر جڤاکن ــن؟ ئەگ وەرگرت
بەرســڤ بــدەن، شــاعر و وێژەڤــان نەشــێن پــێ قاییــل بــبن، 
چونکــو د پەژراندنــا ڤــێ خۆشــیێدا، ســەربۆرا ئەپســتمى یــا 
ــا پەیڤــێ  ــا د بیاڤێــن بکارئینان ــا وى ی شــاعرى و شــارەزایى ی
و زمــانى و چێکرنــا وێنــە یێــن شــعرى و راچاندنــا بۆیەرانــدا 
دهێتــە پشــتگوھ هاڤێــتن. دهەمــان دەمــدا ژى، ئەگــەر 
بێژیــن شــعر مفایــە وەکــو هــەر بابەتەکــێ دى یــێ مفــادار. 

دێ هەمبــەرى هەمــان پرســیارێ بیــن، ئــەرێ 
ــا هــەر  ــێ خواندن ــێ شــعرێ وەکــو مفای مــا مفای
بابەتەکــێ دى یــێ زانســتى یــان دیرۆکــى- ســیاسى 
یــان فەلســەفییە؟ ل ڤێــرە ژى دێ لەززەتــا شــعرێ 
ــە پشــتگوھ هاڤێــتن.  ــا شــاعرى هێت و دلخــۆشى ی
لــەوا فــەرە شــعر مفــا و خۆشــیێ هــەردووان 
هنــدەک  لــێ  هەلگریــت،  خــوەدا  دنــاڤ 
ــوە  ــۆشى ب خ ــو خ ــن ک ــا دبین ــاس وەس دەروونن
ژى مفایەکــێ دەروونى ب مرۆڤــى دبەخشــیت 
ب  هەســت  خۆشــیێدا  گەرمــا  گەرمــە  د  کــو 
ئارامییــەکا دەروونى دکــەت و دئەنجامــدا خــۆشى 
ژى مفایەکــە ژ شــعرا خــۆش دهێتــە دیــتن. ئەڤجــا 
ــا وێژەیــى دەستنیشــان بکەیــن و  فــەرە خــۆشى ی
ــەر  ــەک بۆی ــن. گەل ــودا کەی ــا دى ج ــۆشى ی ژ خ
و پەیڤێــن جــوان هەنــە، هەلچوونێــن مرۆڤــى 
دئازرینــن و گلیزانکێــن هەســتێ ڤەدکــەن و دبنــە 

ــێ  ــو مــرۆڤ پ ئەگــەرێ بەخشــینا خۆشــییەکێ ک
تێــر ببیــت. لــێ هنــدەک بۆیــەر و ســەربۆرێن دى 
ــت  ــان هەس ــو هەم ــە ک ــوارى ژى هەن ــن کەت یێ
و هەلچوونــان بــۆ مرۆڤــى پەیــدا دکــەن و دبنــە 
ئەگــەرێ پەیداکرنــا خۆشــیێ. ئەڤــا ڤــان هــەردوو 
حالەتێــن خۆشــیێ ژێکجــودا دکــەت، هەســتەوەر 
و  دەرەکــى  پاڵدەرێــن  و  هەســت  ئاشــۆپە،  و 
نافخۆیینــە. د خۆشــیا نــە هونەریــدا، مرۆڤ ب هەســتەوەران 
ــتن، بهیســتن، دەســتکرن، تامکــرن،  ــێ دکــەت )دی هەســت پ
ــت  ــن دەروونى دبی ــدەک هەلچوونێ ــۆشى هن ــرن( و ت بێهنک
و هەســتکرنەکا ب خۆشــیێ بــۆ پەیــدا دبیــت. نــەدوورە 
خۆشــیێ ژ هنــدەک هەلچوونێــن خەمگیــن ژى ببینیــت، 
وەکــو رونــدک باراندنــێ یــان دلدەرێژکرنــێ کــو بــارێ 
مرۆڤــى پــێ ســڤکتر لــێ دهێــت و ئــەڤ بارســڤکییە دبیتــە 

ئەگــەرێ پەیداکرنــا خۆشــییەکا دەروونى. 
لــێ خۆشــیا هونــەرى هەســتپێکرنەکا نافخۆییــە و چ 
ــر ب  ــن و وەرگ ــۆ نین ــى ب ــچاڤ و ئەنجامدای ــن پێش کریارێ
ئاشــۆپکرنێ تەصــەورا بۆیەرێــن دەربرانــدى دکەت و ل ســەر 
هەســتپێکرنا خــوە یــا ئاشــۆپى رادوەســتێت و تێڕامانــا شــێواز 
و ئەنجامێــن وێ دکــەت. هــزرێ تێــدا دکــەت و هەڤســارێ 
ــەڤ جــۆرە  ــەرددەت. ئ ــڤ ب ــرى ل دوی ــا بارک ئاشــۆپا خوەی
ــن  ــا وەرگــرى دکــەت کــو هەلچوونێ ــکارى ی خۆشــییە، هاری
زێدەبــارى  ئانکــو  بگەهیــت،  تــێ  و  رێکبێخیــت  خــوە 
کارڤەدانێــن دلینیــێ و رەفتــارێ، ســەربۆرا خوەیــا درککرنــێ 
و هزرکرنــێ ژى دهاڤێتــە ســەر کــو سێگوشــەیا کەســایەتى یــا 
ــەنگ  ــێ هەڤس ــار( پ ــى و رەفت ــزر و دلین وى )ه
ــان ب  ببیــت. تێگەهشــتن و رێکخســتنا هەلچوون
خــوە ژى خۆشــییەکە ژ خــۆشى یێــن دى یێــن 
دەرێژکرنــا هەلچوونــان جودایــە. ژلایەکــێ دیڤــە 
ژى، خــۆشى یــا لێگەریــان و ب ســەرهەلبوونێ 
ــە  ــعرێ ب خۆڤ ــا ش ــۆشى ی ــەزن ژ خ ــێ م بیاڤەک
دگریــت، چونکــو وەرگــر وەســا هــزر دکــەت 
ــە یــێ  ــەوە یــێ دئاخڤیــت و هەســتێن وین کــو ئ
گــەرم دبــن. هەروەســا هەســت ب پشــکدارى یــا 
داهێنانــێ دکــەت، ب نەمازەیــى ددەمــێ ڤەکرنــا 
تەلیســمێن وێنەیانــدا و ل وى دەمــێ ب ســەر 
ــان  ــژا پەیڤ ــن ڤەرێ ــن ڤەشــارتى یێ ــام و رامانێ پەی
ب  مــرۆڤ  ژى  چەنــدێ  ڤــێ  ب  هەلدبیــت. 
شــعرێ و خۆشــیا وێڤــە دهێتــە گرێــدان و شــعر 

ــت.  ــێ نەمــر دبی پ

ئەرێ ما مفایێ 
شعرێ وەکو 

مفایێ خواندنا 
هەر بابەتەکێ 
دى یێ زانستى 

یان دیرۆکى- 
سیاسى یان 
فەلسەفییە؟

باشە ئەگەر 
شاعرێ راستەقینە 

ئەو شاعرە بیت 
یێ بەرەڤانیێ 

ژ مافا هەژاران 
دکەت و خوە 

دکەتە قوربان ژبۆ 
دۆزەکا دیارکرى و 

پەژراندى ژلایێ 
کۆما خەلکێ 

جڤاکیڤە، پا ئەو 
شعرا بەحسى 

ئەڤینى و جوانیێ 
و هەلچوونێن 
دەروونى یێن 
مرۆڤێن تاک 

دکەت، دێ چ 
بێژنێ؟

ن
ۆلی

شعر و دەستەڵات
هەڤكێشــا دەســتەلاتێ دگــەل هەمــی جۆرێــن 
ــە و ب  ــەكا كەڤن ــەری، هەڤكێش ــێ هون بەرهەم
ــە  ــەرێ بەرەڤانیكرنێڤ ــن بۆی ــا ئێكەمی ــاتى ی كەڤن
هژمارتــن  دهێتــە  دریفــۆس  دۆزا  هەڤبەنــدە. 
كــو شەنگســتەیێ هەلویســتێ رەوشــەنبیریێیە 
ل دژی دەســتەلاتێ. شــعر وەكــو جوانتریــن و 
ــە  ــو رۆژان ــەری؛ ك ــێ هون ــن بەرهەم كاریگەرتری
خەلــك ســەرەدەریێ دگــەل دكــەت ژڤــێ جغــزێ 
ــاڤ ڤــێ  ــە دن ــە بــێ بەهــرە و هــەردەم كەفتیی ن

ــدا. ــتەلات( ێ ــەنبیر- دەس ــا )رەوش هەڤكێش
ــدا  ــری دجڤاكی ــێ دیارك ــەرك و رۆلەك ــاعری ئ ــەر ش ئەگ
هەبیــت، هەروەســا دەســتەلاتێ ژی ئــەرك و رۆلێــن دیاركری 
هەنــە. ئەڤجــا مــا یــا فــەرە هــەردەم شــاعر دژی دەســتەلاتێ 
بیــت؟! دەمــێ مایاكوفســكی دژاتییــا دەســتەلاتێ دكــر، 
مەرەمــا وی پــێ ئــەو بــوو كــو دەســتەلاتەكا دی یــا ل گــورەی 
لەحزەیــا دیرۆكــی یــا جڤاكــی و حــەز و خواســتێن مللەتــی، 
جهــێ دەســتەلاتا چوویــی بگریــت. هەلبــەت مەرەمــا مــن ل 
ڤێــرە ئــەو نینــە كــو بەرەڤانیــێ ژ دەســتەلاتا هەیــی بكــەم، 
ــوە  ــن خ ــزەر و بەرەڤانێ ــتەلاتەكێ پارێ ــەر دەس ــو ه چونك
ــەوە  ــدەم، ئ ــۆ ب ــێ ب ــت هەولەك ــن دڤێ ــەوا م ــێ ئ ــە! ل هەن
ــدەك ژ  ــا هن ــی ی ــزرا رەهای ــێ ه ــە ڤ ــێ بێخم ــو گومانەك ك
هەلبەســتڤانێن مــە بــۆ دچــن، ئەوێــن هــەردەم دبێــژن کــو 
ــا دەســتەلاتێ دكــەت.  شــاعرێ راســتەقینە ئــەوە یــێ دژاتی

جــارێ دا ل ســەر پەیڤــا شــاعرێ راســتەقینە و شــعرا 
راســتەقینە راوەســتێین، ئەگــەر مــە ئــەڤ تێرمــە قەبوولکــر 
)چ شــاعرێ راســتەقینە بیــت یــان شــعرا راســتەقینە(، رامانــا 
وێ ئــەوە کــو شــعر و شــاعرێن نەراســتەقینە ژى هەنــە. 
باشــە مــا ئــەو کییــە راســتەقینى و نەراســتەقینى یــا شــعر و 

شــاعرى دەستنیشــان دکــەت؟ ب کیــژ پیڤــەرى و 
ب کیــژان مەنزوومەیــا هزرى دهێتە پیڤان؟ باشــە 
ئەگــەر شــاعرێ راســتەقینە ئــەو شــاعرە بیــت یــێ 
بەرەڤانیــێ ژ مافــا هــەژاران دکــەت و خــوە دکەتە 
قوربــان ژبــۆ دۆزەکا دیارکــرى و پەژرانــدى ژلایــێ 
کۆمــا خەلکــێ جڤاکیڤــە، پــا ئــەو شــعرا بەحــى 
ــن  ــن دەروونى یێ ــێ و هەلچوونێ ــى و جوانی ئەڤین
مرۆڤێــن تــاک دکــەت، دێ چ بێژنــێ؟ ل ڤێــرە ئــەم 
ــەر  ــن، ئەگ ــعرێ بی ــەکرنا ش ــى ب پێناس دێ پێدڤ
شــعر کۆمــەکا هــزر و هەڵویســتێن پێشــەنگ 
و  هەڤگــرتى  ناڤەرۆکــەکا  دچوارچۆڤــێ  بیــت 
و  هونــەرى  شــێوازەکێ  ب  کــو  هەڤســەنگدا 

جــوان هاتبیتــە دارشــتن، پــا دێ چــەوا ژ گۆتــارەکا 
یــا ســیاسى هێتــە جوداکــرن کــو  ســەرکەفتى 
پێشــکەفتخوازڤە  بژارەیــا  دەســتەکەکا  ژلایــێ 
هاتبیتــە نڤیســین؟ ب هــزرا مــن، هەمــى شــعر و 
هەمــى شــاعر راســتەقینەنە. ئەلەمێنتێــن شــعرێ 
کــو هــزر و هەلوێســت و پەیــڤ و دلینــى و 
ــا ئەپســتمییە،  ئاشــۆپ و ســەربۆرەکا کەســۆکى ی
ب ئاوایەکــێ راســتەقینە دهێتــە نڤیســین. لــێ 
مــەرەم و پەیامــا ل پشــت هەڤۆکێــن شــعرى 
و  راســتەقینى  میناکــێ  ئاراســتەکرن،  دهێتــە 
نەراســتەقینیێ ددەتــێ. لــێ راســتەقینى و نەراســتەقینى ژى 
بابەتەکــێ رێژەییــە و ئــەو ل دەف مــن راســتەقینە دبیــت ل 
دەف لایەنــێ بەرانبــەر نەراســتەقینە بیــت. ب ڤــێ چەنــدێ 
ژى، ئــەم دکاریــن بێژیــن کــو هەمــى شــعر راســتەقینەنە، لــێ 

ــودا دا.  ــتێن جوداج ــەردەم و هەلویس ــھ و س د ج
شــاعری، هــەر شــاعرەكی دهەمــی ســەردەم و جهانــدا، 
ئازراندنــا  و  مرۆڤانتیــێ  چوارچوڤــێ  ژ  هــەی  پەیامــەكا 
ــان و  ــوە و نەخشەكیش ــەردەمێ خ ــێ س ــن جڤاك ــی یێ پێدڤ
ــەر  ــا ئەگ ــت. م ــەرۆژێ دەرناكەڤی ــێ پاش ــبینیكرنا جڤاك پێش
ئــەڤ ئەركــێ مێژوویــی و مشــتی مرۆڤانتــی هەمــان حــەز 
و بوچوونێــن دەســتەلاتێ بیــت، دێ بوچــی دژاتیــێ كــەت، 
خــۆ ئەگــەر دشــیانا وێــدا نــە بیــت ئەنجامــدەت ژی؟! یــان 
ــۆ  ــاعری ب ــا ش ــت ی ــتەلات بی ــەو دەس ــە ئ ــەر ئەڤ ژی ئەگ
مــاوێ نیــڤ ســەدەیێ ژیانــا خــوە یــان پــتر ســتران و پەیڤێــن 
ــێ  ــوینا دژاتی ــن، ل ش ــزرا م ــن! ب ه ــت ب ــۆ دارش ــوان ب ج
ــن،  ــر ب ــێ دێ كاریگەرت ــتڤەكرنێ و چاككرن ــن راس هەولدانێ
هەروەســا مومارەســەكرنا رۆلــێ خــوە یــێ دیرۆكــی كــو 
پابەنــد و پێگیرییــە ب دۆزا پێشــكەفتنخوازا گــەل و وەلاتــی، 
ــێ.  ــوە ڤەدەركرن ــت ژ خ ــدا بی ــدا وەلاتی ــتر دبەرژەوەن دێ پ
ــەكا  ــێ ژی، هــەر گوهورین پرۆســەیا گوهورین
هەبیــت و د چ بیاڤــێ ژیانــا جڤاكیــدا بیــت، 
گوهورینــا  نــە  تێگەهانــە،  و  هــزر  گوهورینــا 
ــی  ــی خەلك ــان هەم ــا تێگەه ــانە. گوهورین كەس
دبیتــە  تێگەهــەك  هەردەمــێ  و  ڤەدگریــت 
ــا  ــا خەلكــی، ڤەگەریان ــە ی ــا رۆژان پشــكەك ژ ژیان
وێ زەحمەتــە و چەســپاندنا وێ دێ یــا بــەردەوام 
ــان، چ ژ  ــا كەس ــێ گوهورین ــت. ل ــتراتیژی بی و س
ئارێشــێ ناگوهوریــت، چونكــو ئارێشــا ســەرەكی 
یــا هــەر رەوشــەكا نالەبــارا جڤاكــی هەبوونــا 
پێشــكەفتی و مشــتی  نــە  كلتــۆرێ  تێگــەھ و 
شاشــییە. ئەڤجــا مانــا تێگەهێــن شــاش وەكــو 

شاعری، هەر 
شاعرەكی 

دهەمی سەردەم 
و جهاندا، 

پەیامەكا هەی 
ژ چوارچوڤێ 
مرۆڤانتیێ و 

ئازراندنا پێدڤی 
یێن جڤاكێ 

سەردەمێ خوە 
و نەخشەكیشان 

و پێشبینیكرنا 
جڤاكێ پاشەرۆژێ 

دەرناكەڤیت

شاعر ژی 
ئەگەر دوورە 

دەستەلات بیت 
و دژاتییا تێگەھ 

و سیستەمێن 
نەدادپەروەر 

بكەت، دێ پتر یێ 
نێزیكی خەلكی 
بیت و دێ پتر 
رۆلێ خوە یێ 
دیرۆكی گێریت

ن
ۆلی

ەک
ڤ

زڤـــســـتـــانـــا

ــی  ــی )ب هەم ــێ هەی ــی خەلك ــێ هەم ــتەمەكێ ژیان سیس
ئاســتێن خــوە یێــن رەوشــەنبیریڤە( ڤەدگریــت و دئەنجامــدا 
ــە  ــێن جوداڤ ــدەك كەس ــەھ ب هن ــتەم و تێگ ــان سیس هەم
دهێنــە پەیرەوكــرن. ب ڤــێ چەنــدێ ژى، فــەرە دژاتییــا 

ــان. ــا كەس ــە ی ــت، ن ــان بی ــا تێگەه ــاعری دژایەتیكرن ش
 دشــیاندایە كــو كەســەك بێژیــت: ئــەڤ تێگــەھ و 
ــە  سیســتەمێن هەیــی ژلایــێ كەســێن دەســتەلاتدارڤە دهێن
بیتــە  دێ  كەســان  گوهارتنــا  بەردەوامكــرن!  و  پاراســتن 
ئەگــەرێ گوهورینــا ڤــێ پرۆســەیا پاراســتن و بەردەوامكرنــێ، 

دئەنجامــدا تێگــەھ ژی دێ هێنــە گوهارتــن. ژبلــی 
سەداســەدە،  نــە  هــزرە  ئــەڤ  كــو  هنــدێ 

هەروەســا ئــەڤ شــێوازێ هزركرنــێ بــەرێ 
ــی  ــەرا ئایین ــە وێ هەڤكێشــا دناڤب ــە ددەت م
ئاییــن دژاتییــا  و دەســتەلاتا هەییــدا ژى. 
دەســتەلاتێ دكــەت ژبــۆ ب دەســڤەئینانا 

دژاتیــێ  ژی  شــاعر  ئەگــەر  دەســتەلاتێ! 
دەســتەلاتێ،  دەســڤەئینانا  ب  ژبــۆ  بكــەت 

هینگــی كۆمــەلا خەلكــێ هەچكوهەیــی مافــێ 
بكــەن  یێــن گوهورینێــدا  هــەی گومانــێ دشــیانێن وان 
ــدی  ــو "دەوێ جێربان ــاوەرێ ك ــە وێ ب و پاشــی دێ گەهین

چێــترە ژ ماســتێ نــە جێربانــدى." 
ب هــزرا مــن، هەردەمــێ ئاییــن وەكــو پرۆســەیەكا گیانی 
یــا ڤــەدەر ژ دەســتەلاتێ )مینــا هەمــوو وەلاتێــن پێشــكەفتی 
یێــن جیهانــێ( مومارەســا ئاییردەیێــن خــوە بكــەت، هینگــی 
هێــزا ئایینــی دێ موكمــتر بیــت و خەلــك دێ پــتر پێڤــە هێتــە 
گرێــدان. هەروەســا شــاعر ژی ئەگــەر دوورە دەســتەلات 
بیــت و دژاتییــا تێگــەھ و سیســتەمێن نەدادپــەروەر بكــەت، 
پــتر رۆلــێ  یــێ نێزیكــی خەلكــی بیــت و دێ  پــتر  دێ 
ــێن  ــتەمەكی كەس ــەر سیس ــت. ه ــی گێری ــێ دیرۆك ــوە ی خ
ــاش و  ــێ ب ــتەم ی ــەر سیس ــە، ئەگ ــەت هەن ــن تایب ــوە یێ خ
پێشــكەفتی بیــت، ب ئاوایەكــێ ئوتۆماتیكــی كەســانێن بــاش 
ــەس  ــەوا ك ــو كا چ ــەن. چونك ــە ب ــكەفتی دێ ب رێڤ و پێش
ــدا دكــەن، هەروەســا سیســتەم ژی كەســان  سیســتەمان پەی

ــدا.  ــە دقالبی ــەن و دئێخن راســتڤە دك

شعر و سیاسەت
)نەوال  میسرى  ناڤودەنگا  ب  نڤیسەرا 
سەعداوى( دبێژیت کو سیاسەت دکاریت خوێیا 
هەمى  ئانکو  گراران،  هەمى  ناڤ  بکەتە  خوە 
دهێنە  سیاسەتێ  پیڤەرێ  ب  ژیانێ  بۆیەرێن 
ژى،  ئەڤینداریێ  پرۆسەیا  و  ئەڤینى  خۆ  پیڤان... 

بەرهەمەکێ  شعر  چونکو  ئوو  نینە.  بەهر  بێ  قالبى  ژڤى 
و  خۆشى  لایەنێن  هەموو  ب  هەڤبەندە  دلینیێ  و  هزرى 
گرفتارى یێن ژیارا مرۆڤیڤە، بێگومانە کو ئەو ژى دێ دناڤ 

جغزا سیاسەتێدا گەشە کەت. 
باڵکێش،  شعر.. وەکو بەرهەمەکێ هونەرى یێ جوان و 
و  دلینیێ  گەرمێن  ئەیۆنێن  یێن  فیرهایى  هەستێن  ڤەرێژا 
یا شاعرییە کو ب شێوەیەکێ راستەوخۆ  ئەپستمى  سەربۆرا 
یان نەراستەوخۆ بەرکارێ عورف و عەدەت و هەڤبەندى یێن 
کاریگەریێ  دکاریت  ژى،  چەندێ  ڤێ  ب  دەردۆرە.  جڤاکێ 
کارتێکرنا  دبن  بکەڤتە  و  بکەت  سیاسەتێ  سەر  ل 
سیاسەت  کا  ئەوە  گرنگ  پرسیارا  لێ  سیاسەتێڤە. 
چییە؟ ئەرێ د سەردابرن و بکارئینانا خەلکییە 
هونەرێ  یان  دەستەلاتێ  گەهشتنا  ژبۆ 
مومارەسەکرنا کارێن مەمکینە ژبۆ رێکخستنا 
دەستەلاتێیە  یا  پاڵپشتى  ئەرێ  جڤاکى؟ 
جڤاکییە  دیاردێن  و  ئارێشە  ئازراندنا  یان 
ژبۆ  کار  بیت  ئاگەهدار  پێ  دەستەڵات  کو 
راستڤەکرنا وان بکەت؟ ئەرێ ما سیاسەت وەرگرتنا 
کارکرنە  ژى  یان  خوەیە،  ب  دەستەڵات  یان  دەستەڵاتێیە 
ناسناما  مە  ئەگەر  دەستەڵاتێ؟  راستڤەکرنا  و  رێکخستن  ژبۆ 
شعرێ  یا  هەڤبەندى  شێین  دێ  کر،  دەستنیشان  سیاسەتێ 
سیاسەت  چونکو  لێ  کەین.  دیار  سیاسەتێڤە  ب  شاعرى  و 
باشترلێکرنا  ژبۆ  هەولدانەکە  و  جڤاکییە  رێکخستنا  هونەرێ 
بکارئینانا  خراب  رەفتارێن  نە  جڤاکى،  یا  هەیى  رەوشا 
دەستەڵاتێیە. ئەڤجا ئەم دکارین بێژین شعر ژى سیاسەتەکە 
)سیاسەتەکا جوان و مشت ژ هەستێن مرۆڤایەتیێ( و شاعر 

ژى سیاسەتمەدارەکێ ئاشتیخوازە. 
گەلەک وێژەڤان و رەخنەگرێن وێژەیى وەسا هزر دکەن 
کو شعر و سیاسەت دوو جەمسەرێن ژهەڤدوور و هەڤدژن، 
دشیاندا نینە کو مرۆڤ شاعرەکێ باش بیت و دهەمان دەمدا 
و  بلندى  ڤێ چەندێ  گورەى  ل  ئوو  ژى.  بیت  سیاسەتمەدار 
یا وێ ژ سیاسەتێ  پایەبەرزى یا شعرێ ب راددەیێ دوورى 
هندەک  هەلبەستەک  یان  شعرەک  هەردەمێ  و  پیڤن  د 
بابەتێن سیاسى د هوندرێ خوەدا هەمبێز بکەت، رەخنەگر 
سەرەدەرییەکا هونەرى یا پێدڤى دگەل ناکەن. ب هزرا من، 
شعر و سیاسەت دوو بابەتێن تەڤاڤکەرێن هەڤن، 
چونکو هەردوو بیاڤ د چوارچۆڤێ مرۆڤانتیێدانە و 
ژبۆ باشترلێکرن و پێشڤەبرنا جڤاکى و بەختەوەرى 
شعرێ  وەزیفەیا  ئەگەر  دکەن.  کار  مرۆڤى  یا 
کاریگەر  رۆڵەکێ  کو  ژى،  بیت  نەما  جاران  وەکو 
ددیت،  جڤاکیدا  ژیارا  رێکخستنا  و  رێڤەبرن  د 

هەلوێستێ 
شاعرى ل 
هەمبەرى 

هەر دیاردەکا 
جڤاکى یان 

هەر رەفتارەکا 
دەستەڵاتێ، ما نە 

سیاسەتە؟

ن
ۆلی

ەک
ڤ

ئەلەمێنتێن شعرێ کو پەیڤ و وێنە یێن شعرینە، 
هەر  ب  و  بن  دیارکرى  جهەکێ  و  دەم  هەر  ل 
شێوازەکێ هاتبنە نڤیسین و گۆتن، ناسنامەیا شعرێ 
ددەتێ. سیاسەتمەدارى یا شاعرى، تێگەهێ وى یێ 
هزرى  تێگەهێ  ڤى  و  دکەت  دەستنیشان  هزرى 
دەردبڕیت  هونەرى  شێوەیەکێ  ب  )ناڤەرۆک( 
هەست  و  ببینیت  ژێ  خۆشیەکێ  خواندەڤان  کو 
خەلکێ  دبیت  بکەت.  دەروونى  ئارامییەکا  ب 
هەچکوهەیى ژى هەمان هزر و بۆچوون هەبن، 
لێ نەشێت ب وى شێوازێ شاعرى دەربرینێ ژێ 
مرۆڤ  وەکو  شاعر  ژى،  دیڤە  ژلایەکێ  بکەت. 
ئارێشە یێن  دناڤ جڤاکیدا دژیت و دەربرینێ ژ 
پێدڤى  بابەتێن  و  دکەت  هەیى  ژیارا  و  کەتوارى 
گوهۆرینێ دئازرینیت. ڤێ چەندێ ژى پێدڤى ب 

تێگەهى  ڤى  دگەل  تێگەهەکێ هزرى هەیە، سەرەدەریکرنا 
کراسەکێ  وى،  ئەلەمێنتێن  رێکخستنا  یان  رێڤەبرن  ب  و 
هەمبەرى  ل  شاعرى  هەلوێستێ  بەرخوە.  دکەتە  سیاسەتێ 
هەر دیاردەکا جڤاکى یان هەر رەفتارەکا دەستەڵاتێ، ما نە 

سیاسەتە؟ 
لێ چونکو هزرا باو ل سەر سیاسەتێ ئەوە کو بابێ خوە 
سەرەکیێ  پیڤەرێ  ئارمانجێ  گەهشتنا  هەردەم  و  نانیاسیت 
پێرینەیان  نەشێت  شاعر  پیڤکى،  ڤى  ب  پێرینەیانە.  هەموو 
پشتگوھ پاڤێت و ژ چوارچۆڤێ پرسێن مرۆڤایەتیێ و جوانیێ 
دێ  بیت،  دوور  یێ  سیاسەتێ  ژ  چەند  ئەڤجا  دەرکەڤیت، 
پەیاما وى راستگۆتر و رەواتر بیت. تا راددەیەکى، دبیت ئەڤە 
نێزیکى پەیاما شعرێ و شاعرى ببیت. لێ نە هزرەکا رەهایى 
سیاسەتمەدار  هەموو  مەرجە  نە  چونکو  بەلگەنەویستە،  یا 
یا  ب هەمان نەفەسا بەرژەوەندخوازان کار بکەن و دیرۆک 
مشتى نموونە یێن گیاندارە. ب درێژاهى یا دیرۆکێ، هەموو 
گرنگى  ئابۆرى،  و  جڤاکى  و  سیاسى  و  ئایینى  دەستەڵاتێن 
و  مەرەم  گەهشتنا  ژبۆ  بکارئینایە  شعر  و  دایە  شعرێ  ب 
دکارین  ئەم  )یان  نەشاعر  و  شاعر  ڤێرە  ل  خوە.  ئارمانجێن 
لێ  جوداکرن.  دهێنە  ژهەڤ  سیاسەتمەدار(  و  شاعر  ببێژین 

پرسیارا دى ئەوە کا شاعر دویڤەلانکێ سیاسەتێیە 
یان شاعرە و سیاسییە، یان ژى شاعرەکێ سیاسییە؟ 
بێختە  خوە  هونەرێ  و  پەیڤ  شاعرێ  ئەو 
تنێ  و  دیارکریدا  بەرژەوەندەکا  پاراستنا  خانا  د 
هەستێن  ژ  رویت  پێگۆتنێن  و  دەهۆلقوتان 
مرۆڤایەتیێ، بۆ لایەنێ خوە بێژیت و بەڵاڤکەت، 
شعرێدا.  دخانا  ناکەڤیتە  وى  ڤەهینۆکا  هینگى 
لێ ئەگەر شاعرەک ب هەموو هونەر و جوانى یا 

یان  لایەنەکى  داردەستێ  ببیتە  شعریڤە  یا  خوە 
هەبیت،  پەیامەکا  هەر  و  دیارکرى  دەستەلاتەکا 
ب پەیڤێن شاعرى بەڵاڤەکەن )وەکو ل سەردەمێ 
بۆرى دهاتە کرن(. ئەو شاعرە دبیتە شاعرێ دیوانا 
بێژینێ  دشێین  ئەم  یان  ئاغاى،  یا  یان  سولتانى 
دویڤەلانکێ سیاسەتا دەستەڵاتێ. دیرۆکا شعرێ یا 
مشتە ژ ڤان جۆرە شاعران و گەلەک رەخنەگر ڤێ 
ناڤداربوونێ  و  بەڵاڤکرنێ  پێرینەیەکا  رەفتارێ ب 
هەڵوێستەکێ  شاعرى  ئەگەر  لێ  نیاسین.  ددەنە 
هەلوێستى  وى  گورەى  ل  و  هەبیت  سیاسى 
بکەت،  خوە  هەلوێستێ  ژ  دەربرینێ  دیارکرى 
پەیڤ و هونەرێ خوە بێختە د خزمەتا ئارمانجەکا 
مرۆڤایەتیێدا،  پاراستنا  یا  رەوا  و  مرۆڤدوست 
ئەگەر  ئوو  ژى.  سیاسەتمەدارە  و  شاعرە  هینگى 
و  گرێدا  مرۆڤانتیێڤە  یا  دیارکرى  دۆزەکا  ب  خوە  شاعرى 
هەموو شعرێن وى دخزمەتا وێ دۆزێدا بن، ل وى دەمى دێ 

بیتە شاعرەکێ سیاسى.  
رەهایى  شێوەیەکى  ب  رەخنەگر  ئەوا  من،  هزرا  ب 
زانستێ  نە  رادوەستن،  دژ  ل  و  دکەن  دگەل  سەرەدەریێ 
و  دیارکرییە  دەستەلاتەکا  سیاسەتا  بەلکو  سیاسەتێیە، 
رەوشەنبیران  و  شاعر  ژ  دەستەڵات  هەموو  دویڤەلانکییە. 
یان  بکەن  خوە  نێزیکى  کو  هەولددەن  هەردەم  و  دترسن 
و  کەسایەتى  گورەى  ل  ئەڤجا  وان.  دژێن  بنە  نە  کێمى  ب 
سەربۆرا رەوشەنبیرى یا شاعرى، هندەک دبنە دویڤەلانک و 
هندەک دبنە سیاسى و هندەک ژى پارێزگارى یا هەلوێستێن 
دژیت،  جڤاکەکیدا  دناڤ  و  مرۆڤە  ژى  شاعر  دکەن.  خوە 
ئەو ژى هەلوێستەکى  بڕیارا خوەیە، دبیت  و  خودانێ خوە 
یا سیاسەتەکا دیارکرى بکەت. لێ  بهەلبژێریت و لایەنگیرى 
تێگەهێ  و  بیروباوەر  رەوایە ب  پەیامەکا  هەلگرێ  هەردەم 
سەردەم  هەر  ل  دژیت.  تێدا  شاعر  دیارکریێ  سەردەمەکێ 
بازنەیێ مرۆڤایەتیێدا کار  بارودوخێن جهەکێ دیارکرى، د  و 
یا مرۆڤان دکەت. ئەگەر  دکەت و خەباتێ ژبۆ بەختەوەرى 
یا  گەلەک  )کو  ژى  بگوهۆریت  سیاسى  یێ  خوە  هەلوێستێ 
و  مرۆڤانتیێ  یێ  وى  هەلوێستێ  لێ  سروشتییە(، 
بەختەوەرى یا مرۆڤان و جوانیێ دێ هەر مینیت.

سیاسەت و سیاسیکرنا شعرێ 
خوینگەرم  رەخنەگرەکێ  یان  شاعرەک  دبیت 
ببێژیت، چەوا شعر و سیاسەت دگەهنە ئێک؟ ما 
نە هەردەم شعر و شاعر ل دژى کریارێن سیاسەتێ 
شعر  ئەگەر  ئوو  رادوەستێن؟  سیاسەتمەداران  و 

ئەو شاعرێ 
پەیڤ و هونەرێ 

خوە بێختە د 
خانا پاراستنا 

بەرژەوەندەکا 
دیارکریدا و تنێ 
دەهۆلقوتان و 

پێگۆتنێن رویت 
ژ هەستێن 

مرۆڤایەتیێ، 
بۆ لایەنێ 

خوە بێژیت 
و بەڵاڤکەت، 

هینگى ڤەهینۆکا 
وى ناکەڤیتە 
دخانا شعرێدا

شعر لێگەریانە 
ل فەرزایەکێ 

بەرفرەهتر 
ژبۆ فڕینێ، 

هەڵسەنگاندنا 
رابردوویە ژبۆ 

دامەزراندنا 
تێگەهێ 

پاشەرۆژەکا 
گەشتر

ن
ۆلی

ەک
ڤ



36

ژمـــــــاره )2(

زڤـــســـتـــانـــا

2 0 2 3

یا  خوە  پەیاما  دێ  سیاسەتێ،  داردەستێ  ببیتە 
مرۆڤایەتیێ و بەختەوەرى یا مرۆڤان ژدەستدەت. 
کو  دبێژم  پرسیارکەران  و  پرسیاران  جۆرە  ڤان  بۆ 
ئەز بەحى سیاسەتێ دکەم وەکو مەنزوومەیەکا 
هزرى یا ژ پەیڤ و رەفتار و هونەرى پێک دهێت 
ئەڤ  دکەت.  گەشە  مرۆڤانتیێدا  دۆزا  بیاڤێ  د  و 
ڤەدگریت  ژیانێ  بیاڤێن  هەموو  ژى  سیاسەتە 
خۆش  بەرهەمەکێ  و  ڤەرێژ  وەکو  ژى  شعر  و 
ڤى  ژ  دوورە  یا  نە  جڤاکى،  مفادارێ  و  جوان  و 
چوارچوڤەى، کو ئەم دکارین ناڤێ سیاسەتا شعرێ 
بدانینە سەر. لێ ئەوا هندەک رەخنەگر بەحس ژێ 
دکەن، سیاسەتا دەستەڵاتێیە و شێوازێن پاراستن و 

ب رێڤەبرنا هەڤڕکیانە. د ڤى بیاڤیدا ژى، ئەو رەخنەگرانە ژ 
چوارچوڤێ هەڵوێستەکێ ئێکسەمتیێ دیارکرى ل هەمبەرى 
سیاسەتا بەرهەست و هەیى د کەتواریدا دەرناکەڤیت. ئەز 
رێکخستووکەکا  کو  دکەم  سیاسەتێ  وێ  گەوهەرێ  بەحى 
وێرەکانەیە  گەلەنپەریێ  هەڵوێستەکێ  و  فەلسەفى  و  هزرى 
ئارێشە  ئازراندنا  سەبارەت ب دۆزا مرۆڤى و مرۆڤایەتیێ و 
ژى،  هەڵوێستە  ئەڤ  دژیت.  دناڤدا  رۆژانە  یێن  گرفتارى  و 
مرۆڤى  رێزگرتنا خوەییێ  و  دەربرینێ  و  یا هزرکرنێ  ئازادى 
)وەکو بۆنەوەرەکێ ئازاد و جوان و هەژى( ب خۆڤە دگریت، 
یان  هەنۆکەیى  دەستەلاتا  سیاسەتا  بەرکارێن  و  ئەنجام  نە 
رابردوویى هەروەکو پڕانى یا رەخنەگرێن سیاسەتێ )سیاسەتا 

دەستەلاتا هەیى( د وێ جغزێدا دزڤرن. 
فڕینێ،  ژبۆ  بەرفرەهتر  فەرزایەکێ  ل  لێگەریانە  شعر 
تێگەهێ  دامەزراندنا  ژبۆ  رابردوویە  هەڵسەنگاندنا 
پاشەرۆژەکا گەشتر، یان ژى ب کێمى یاخیبوونە ژ تێگەھ و 
یێن هزرکەر  مەژى  و  بئازرینیت  بابەتان  کو  یێن هەیى  بها 
تەسلیمکرنێ  خوە  و  قاییلبوونێ  و  شۆپپارێزى  زنجیرێن  ژ 
و  بالبەر  هەڵوێستەکێ  هەر  و  هەڵوێستە  شعر  بپارێزیت. 
پێناسە  ڤان  بکاریت  شعر  ئەگەر  هەیە.  سیاسەتەک  ئاڤاکەر 
یێن دەستپێکى ب خۆڤە بگریت، هەڵوێستەکێ سیاسییانە پێ 
ئەلەمێنتێن شعرێ کو هزر و ئاشۆپ و هەلچوونێن  دڤێت. 
و  جوان  شێوازەکێ  ب  پەیڤانە،  ڤەرێژا  و  پەیڤ  و  دلینیێ 
و  هزرى  مەنزوومەیەکا  و  دارێژتن  دهێنە  سەرنجراکێى 
دکەت.  هەمبێز  خوەدا  خوەییێ  دناڤ  جوانیێ  و  فەلسەفى 
ئەڤەیە ئەوا ئەم دبێژینێ سیاسەتا شعرێ. شاعر ڤێ سیاسەتێ 
رێژەیى  هزرکرنەکا  و  تێهزرین  کو  مەرجەکى  ب  دهاژۆت، 
ژبۆ بابەتان و بۆیەران هەبیت، داکو بکاریت هەموو لایەنان 
چوارچوڤێ  د  شعرى  پێڤاژۆیا  هەمان  ئەگەر  لێ  ببینیت. 
ژى  شاعر  هینگى  بیت،  ئێکسەمتیدا  و  رەهایى  هزرکرنەکا 

ژ  دێ  )کەتوارى(،  هەیى  سیاسەتمەدارێن  وەکو 
و  کەڤیت  دوور  مرۆڤایەتیێ  خوەیێ  هەڵوێستێ 
نابیتە خودانێ پەیامەکا شعرى، خوە ئەگەر ئەڤ 
کاریگەر  دیارکریدا  جهەکێ  و  دەم  د  هەڵوێستە 
بیت ژى، نەشێت هەڵوێستێ گەلەنپەریێ شاعرى 
)کو نوونەرێ هەمى سەردەم و هەمى جهانە( ب 
شعرێ  سیاسیکرنا  دیڤە،  ژلایەکێ  بگریت.  خۆڤە 
هەڵوێستێ  ژدەستدانا  شعرێیە(،  نەسیاسەتا  )کو 
چوارچوڤێ  دناڤ  گرێدانە  و خوە  یە  مرۆڤایەتیێ 
ئیدیولۆژییەکا دەستنیشانکریدا،  جھ و سەردەم و 

کو شعر و شاعرییەتا خوە ژدەستددەت. 
دیتنێن  و  هەلوێست  ئەڤ  جاراندا،  یا  دپڕانى 
پێشوەختێن ئێکسەمتى )هزرکرنا رەهایى(، کارڤەدانێن دلینى 
خۆدانەپاشێ  نیشانێن  ب  کو  دەروونینە  هەلنگفتنەکا  یێن 
دهێتە پەسندان. خۆدانەپاش ئێکە ژ گرنگترین و بەرچاڤترین 
هەر  کو  ترۆمایێ،  پشتى  پەستا  پێشێلبوونا  نیشانێن 
ئیشارەتەک یان جەڤەنکەک یان بیرئانینەکا سڤک ژى، وە ل 
خودانى دکەت کو ژێ ڤەجنقیت و خوە ژێ بدەتە پاش، ئانکو 
کو  وەردگریت  بێ هزرکرن  یا  رەهایى  رەفتارەکا  هەڵوێستێ 
ئەگەرێ  ببیتە  خۆدانەپاشە،  ئەڤ  نەدوورە  پاش.  بدەتە  ژێ 
پێشێلبوون  لێ  بەروەخت،  یا  دەروونى  ئارامییەکا  پەیدابوونا 
یا  بەرهەمدارى  سەر  دکەتە  کار  و  دمینیت  کەسیدا  دناخێ 
وى یا مفادار. هەلبەت مەرەما مە ب ڤێ شرۆڤەکرنا زانستێ 
نینە کو شاعرێن ل دژى دەستەڵاتا سیاسى پێ  دەروونى ئەو 
ب  پێدڤى  بابەتى  پێشکێشکرنا  شێوازێ  لێ  سالوخەتدەین، 
پویتە  ب  هەست  شاعرەک  دبیت  شرۆڤەکرنێیە.  جۆرێ  ڤى 
فەرمانبەرەکێ  دەف  ل  وى  کارەکێ  یان  بکەت،  نەکرنێ  پێ 
ئێکسەمتى  هلوێستەکێ  هینگى  ببیت،  گیرۆ  دەستەلاتێ 
نە  ئەڤە  هەڵبەت  وەرگریت.  سیاسەتێ  هەموو  دژى  ل 
شاعرێن  وان  ژ  یان  دەستەلاتێ  سیاسەتا  ژ  بەراڤانیکرنە 
ناڤەرۆکەکا سیاسى ژبۆ شعرێن خوە ددانن، لێ بەرەڤانیکرنە 
)هەر  هەبیت  دۆزەک  شاعرى  دەمێ  شعرێ.  سیاسەتا  ژ 
)ئەگەر  بکەت  خوە  دۆزا  ژ  بەرەڤانیێ  و  هەبیت(  دۆزەکا 
هینگى  ژى(،  بیت  سیاسى  دەستەلاتا  دژاتیکرنا  وى  دۆزا 
خودانێ  شاعرەک  هەر  پشتەڤانیکرنێیە،  و  رێزگرتن  جهێ 
نەدگەل،  ئەم  ئەوا  لێ  خوەیە.  هەلویستێ  و  بڕیار  و  خوە 
دیتنەکا ئێکسەمتى یا رەهایى و کەسۆکییە، بوهژاندا دۆزەکا 
کەسۆکیێ  هەڵویستەکێ  دناڤ  مرۆڤایەتیێیە  و  گەلەنپەرى 
ئەگەر شاعرەک سیاسى بیت و سیاسەتا  بەرتەنگدا. ما چییە 
ژ  بەرەڤانیێ  رێبازەکا دیارکرى،  ئەو بیت کو ب رێک و  وى 
یا  ئازادى  ژبۆ  خەباتێ  هەردەم  یان  بکەت  جڤاکى  دۆزەکا 

دبیت شاعرەک 
هەست ب 

پویتە پێ 
نەکرنێ بکەت، 

یان کارەکێ 
وى ل دەف 

فەرمانبەرەکێ 
دەستەلاتێ گیرۆ 

ببیت، هینگى 
هلوێستەکێ 

ئێکسەمتى ل 
دژى هەموو 

سیاسەتێ 
وەرگریت

دەربرینێ و بەختەوەرى یا مرۆڤى بکەت. ئەحمەدێ خانى و 
گۆرانى و حاجى قادرێ کۆیى... هتد، هەر ئێکى سیاسەتەک 
بەختەوەرى  و  مرۆڤایەتیێ  بابەتێن  دچوارچوڤێ  هەبوو، 
و  دەروێش  مەحموود  دهاژۆت.  پێ  خوە  شعرا  مرۆڤیدا  یا 
صالحێ یوسڤى و مام هەژار و عەواد ناسر و روشدى العامل 
و  بوون  سیاسەتمەدار  بێکەس  شێرکو  و  نەواب  موزەفەر  و 
جوانترین شعر پێشکێى مللەتێ خوە کرینە. ئەڤە ئەون یێن 
وان دکەین،  دنیاسین و سەرەدەریێ دگەل هەلبەستێن  ئەم 
ب هزاران وەکو وان هەبووینە و هەنە... ما کەسەک دکاریت 
نەشاعرى یا وان ل قەلەم بدەت. بەرى هەیامەکێ شاعرەکا 
دوورە وەلات ڤەگەرابووڤە کوردستانێ، دەمێ مە بەحى ڤێ 
دبێژیت، هەردەمێ شاعرى  "زۆربا  دکر، گۆت:  ژێگۆتى  مژارا 
بەحى سیاسەتێ کر دبیتە کەر." من ژى ژ دەڤى ڤەگرت و 
گۆتێ: بێ زەحمەت بەرهەمێ خوە یێ ڤێ داویێ بخوینەڤە 
و ببینە کا چەند جاران تە ئیشارەت دایە بابەتێن سیاسى؟!! 
دەمێ من شەپرزەیى و بوغومین د سەروچاڤێن ویدا دیتى، 
نە  ئافرەندەییە،  تەیێ  بەرهەمێ  سیاسەتا  ئەو  گۆتێ:  من 

سیاسەتا دەستەلاتێیە. ئەڤجا ب ئارامى گرنژى. 
وان  وەکو  دزانین،  رەوشەنبیر  ئەوێن خوە ب  ئەم  فەرە 
دەنگێ  پانزینێ  قەیرانا  ژبەر  ئەوێن  نەبین،  سادە  کەسێن 
خوە نەدایە دەستوورى و یاسایا وەڵاتى! ما نە دەستوورە دێ 
یا هەموو  بەرژەوەندى  و  رێکئێخیت  کەتوارى  ژیانا  هەموو 
شعرى  هەڵوێستێن  ژى  شعرێ  سیاسەتا  پارێزیت؟!  مللەتى 
رێک دئێخیت و دکەتە دناڤ خانەیا ئافراندن و داهێنانێدا. 
ب کورتى دبێژم: سیاسەتا شعرێ، نە وەکو سیاسیکرنا شعرێیە. 
فەرە ئەم هەموو ب چاڤەکێ رێژەیى سەحکەینە بابەتان و 

خوە ژ هزرکرنا رەهایى و ئێکسەمتى رزگارکەین. 

شعر چییە:
بەندێ  یا ڤان هزرێن عەفەوى و پرت پرت، ل  ل داوى 
پێناسەیەکا ئێکگرتى و مەنهەجى ژبۆ شعرێ بدانم  نەبن کو 
یان هەولدەم شعرێ پێناسە بکەم. ب هزرا من شعر ناهێتە 
پێناسەکرن، چونکو هەر پێناسەیەکا د هەر جھ و سەردەمەکیدا 
بهێتە کرن یان هاتبیتە دانان، کەلواشێ شعرێ پڕ ناکەت و دێ 
هەر یا کێم بیت. هەر هەستەکا مرۆڤ بکەت و بکاریت ب 
مرۆڤایەتیێ  رەهەندەکێ  و  دارێژیت  رێکخستى  شێوەیەکێ 
یان جوانیێ ب خۆڤە بگریت، هەستەکا شاعرانەیە. لەوا ئەم 
دکاارین بێژین کو شعر: ئازراندنا هەستێن نازكە و لێگەریانەكا 

بەردەوام ل پرسیارێن ئازراندی و بێ بەرسڤ.
ژ  داوەشاندنا  خوە  و  دنەدیاریێدا  مەلەڤانیكرنە  شعر: 
یێن  جاددە  ب  بەر  بلند  و  فرەھ  ئاسمانەكێ  ژ  نشكاڤەیە، 

مشتی مرۆڤ و كەتوارەكێ ژیان تێدا دبیتە تورینەكا نازك و 
جوان و پر ژ خۆشیێ.

شـعر: ئەیۆنێـن گەرمـن ل دۆر تـەوەرێ مرۆڤـی دزڤـرن 
و هـەر چـی رازا ڤەشـارتی هەیـە ب رویسـی دادنیتـە سـەر 

روویـێ كاغـەزەكا سـپی یـا هێشـتا كچیـن.

شـعر: پێشـمەرگەكە ژگوللەیێـن خـوە یێن نـە تەقاندی... 
سـتوویێ  ل  و  رسـتك  دكەتـە  نێرگـزان  و  بەیبـوون  و  گـول 

دلەییزینیـت. را  بەردلـكان 

شـعر: پێشـبینی یێـن عاشـقەكێ شـەیدا و سەوداسـەرە، 
ژگولێـن نـاڤ باخچەیـان شمشـیرێن تیـژ و درێژ چـێ دكەت 

و ژبـۆ ئاشـتیێ ماهینێـن كەحێـل دبەزینیـت.

شـعر: دلدەرێژكرنـەكا دەروونییـە و هەسـت و نەسـت و 
لڤینێـن حێنجێـن مرۆڤـی پـێ ئـارام دبن.

خەلاتێـن  جوانتریـن  و  یـە  خودایـی  پەیامـەكا  شـعر؛ 
مرۆڤـی. خۆشـیا  ژیانـێ  جوانكرنـا  ژبـۆ  خوداڤەندانـە 

شـعر؛ مێبازەكـێ پـلان ئاشـكرایە و تیرێـن ئـاوران بـەر 
ددەتـە گـولان و شـنەبایێ هیـن و هەناسـە یێـن ئاخینـكاوی 
یێـن گـەرم. ئەگـەر لابـۆرەك هەبـا و فەحسـا گەردێـن بـای 
پـێ كربـا، دا شـعرێن نارینكاوی یێـن چووچـكان و ئاخینكێن 

عاشـقان و سـلاڤێن بەلگەچلیـا بـو ئاخـێ تێـدا بینیـت.

و  هەڤواتـا  و  هەڤـدژ  دەربرینێـن  كۆمـەكا  شـعر؛ 
موفارەقەیێـن جوانـە كـو دبیتـە خۆدیـكا ژیانـا سرۆشـتی یـا 
مرۆڤـی، مفایەكـێ ئەپسـتمی و خۆشـیەكا دەروونـی ددەتـە 

وەرگـری.

شـعر؛ نە سـكەیێ تڕێنێیـە و ب رێڤەچوونەكا لەشـكەری 
یا هەڤسـەنگ و هەڤدەنـگ و هەڤرەنگ دگەهتە رێژگەهێ. 
كـو  ئیدیولۆژیسـتە  حزبـەكا  ناڤـەرۆكا  و  بەرنامـە  نـە  ئـوو 

بابەتەكـی باركـەت و ژ هەمـی لایانڤـە گویفـكا ببەتـێ.

شعر؛ شعرە و چ دی نە ...!

